 ԱՄՓՈՓԱԹԵՐԹ

1. ՀՀ արդարադատության նախարարություն

	20.03.2025թ.

	
	N /27.1/12089-2025

	1. Նախագծի 1-ին կետի 1-ին ենթակետով հաստատված 1-ին հավելվածի 4-րդ կետում առաջին նախադասությունից հետո նշված է «Ընդ որում» բառերը, որից հետո նախադասությունը չի ավարտվում: Այդ առումով անհրաժեշտ է խմբագրել հիշյալ նախադասությունը՝ ավարտելով միտքը կամ հանել նշված բառերը:
2.Նախագծի 1-ին կետի 2-րդ ենթակետով հաստատված 2-րդ հավելվածի 6-րդ  և 7-րդ կետերում անհրաժեշտ է հստակ սահմանել դիմումը հաստատելու, մերժելու, մերժման հիմքով նոր դիմում ներկայացնելու ժամկետները:
	Ընդունվել է:
Նախագիծը խմբագրվել է։


Չի ընդունվել։ 
Նախագծի N 2 հավելվածի 3-րդ կետով դիմուներ ներկայացնելու վերժանաժամկետը սահմանված է մինչ 2025 թվականի դեկտեմբերի 15-ը ներառյալ։

	
2. ՀՀ տարածքային կառավարման և ենթակառուցվածքների նախարարություն

	18.03.2025թ.

	
	N ԴԽ/20.2/9093-2025

	Լեռնային Ղարաբաղից բռնի տեղահանված սոցիալապես անապահով ընտանիքների հրատապ սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի նոյեմբերի 21-ի N 1833-Լ որոշման մեջ լրացում կատարելու մասին ՀՀ կառավարության որոշման նախագիծը (այսուհետև՝ Նախագիծ) քննարկվել է Երևանի քաղաքապետարանի և ՀՀ մարզպետների աշխատակազմերի հետ։
Նախագծի վերաբերյալ դիտողություններ և առաջարկություններ չկան։
Միաժամանակ հայտնում ենք, որ Երևանի քաղաքապետարանի կողմից առաջարկություններ ներկայացվելու դեպքում դրանք Ձեզ կներկայացվեն լրացուցիչ։
	Ընդունվել է ի գիտություն:

	
3. ՀՀ ներքին գործերի նախարարություն

	18.03.2025թ.

	
	N 43/6/67577-25

	Ի պատասխան Ձեր՝ 11․03․2025թ․ թիվ ՆՄ/ԱՀ-2-3/6243-2025 գրության՝ ՀՀ ներքին գործերի նախարարությունում ուսումնասիրվել է «Լեռնային Ղարաբաղից բռնի տեղահանված սոցիալապես անապահով ընտանիքներին հրատապ սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի նոյեմբերի 21-ի N 1833-Լ որոշման մեջ լրացում կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն:




	
4. ՀՀ ազգային անվտանգության ծառայություն

	20.03.2025թ.

	
	N 11/339

	Լեռնային Ղարաբաղից բռնի տեղահանված սոցիալապես անապահով ընտանիքներին հրատապ սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի նոյեմբերի 21-ի N 1833-Լ որոշման մեջ լրացում կատարելու մասին Կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի N 1 հավելվածի 1-ին կետի համաձայն՝ սոցիալական աջակցության միջոցառումից չեն կարող օգտվել պետական կամ համայնքային սեփականություն հանդիսացող տարածքներում կամ պետական աջակցությամբ հյուրանոցներում և հյուրատներում բնակվող ընտանիքները: Մինչդեռ, նման կացարաններում, որպես կանոն, բնակվում են սոցիալապես ամենաանապահով խմբերին պատկանող ընտանիքները և սոցիալական աջակցության միջոցառումները անհրաժեշտ է կիրառել նաև նշված խմբի անձանց համար՝ կեցության և մյուս սոցիալական խնդիրներն ինքնուրույն հաղթահարելու հնարավորություն ստեղծելու նպատակով:

















2. Տարընկալումներից և տարաբնույթ մեկնաբանություններից խուսափելու նպատակով անհրաժեշտ է նախագծով հստակեցնել ընտանիքի անդամների շրջանակը՝ հաշվի առնելով, որ ընտանիքի անդամ հանդիսանալու փաստով է պայմանավորված լինելու անձանց՝ սոցիալական աջակցության ծրագրից օգտվելու կամ չօգտվելու հանգամանքը:












3. Նախագծի N 1 հավելվածի 6-րդ կետի համաձայն՝ նախատեսվում է աջակցություն տրամադրել 3000 շահառուի: Նախագծի N 2 հավելվածի 5-րդ կետի 6-րդ ենթակետի համաձայն՝ դրամական աջակցություն ստանալու համար ներկայացված դիմումը մերժվում է, եթե լրացել է շահառուների վերոնշյալ սահմանաչափը: Նման հիմքով սոցիալական աջակցության տրամադրումը մերժելը կհանգեցնի Սոցիալական աջակցության մասին օրենքի 6-րդ հոդվածի 
1-ին մասի 14-րդ և 17-րդ կետերով սահմանված կամայականության արգելքի (սոցիալական աջակցություն տրամադրելիս միատեսակ փաստական հանգամանքների նկատմամբ անհավասար մոտեցում ցուցաբերելու անթույլատրելիությունը, եթե առկա չէ դրանց տարբերակման որևէ հիմք) և սոցիալական արդարության (սոցիալական աջակցություն տրամադրելը արդարացի և հավասար հնարավորությունների ապահովմամբ) սկզբունքներին, ուստի, անհրաժեշտ է խմբագրել վերոնշյալ կարգավորումները:












4. Միաժամանակ, Կառավարության 2024 թվականի նոյեմբերի 21-ի N 1833-Լ որոշմամբ և սույն նախագծով նախատեսվող սոցիալական աջակցության միջոցառումները տարածվելու են Լեռնային Ղարաբաղից բռնի տեղահանված սոցիալապես անապահով ոչ բոլոր ընտանիքների վրա, և չի կանխվելու Կառավարության 2023 թվականի հոկտեմբերի 12-ի N 1763-Լ որոշմամբ նախատեսված միջոցառման ավարտով պայմանավորված՝ վերջիններիս սոցիալ-տնտեսական վիճակի վատթարացման և կյանքի դժվարին իրավիճակում հայտնվելու ռիսկը (ինչի լուծմանն է ուղղված նախագծի ընդունումը): Արդյունքում, ծանր սոցիալական վիճակը կարող է հանգեցնել սոցիալական տարբեր խմբերի միջև լարումների առաջացման, այդ թվում՝ հանցագործությունների թվի աճի, ինչպես նաև Լեռնային Ղարաբաղից բռնի տեղահանվածների շրջանում արտագաղթի ծավալների ավելացմամբ:
Ելնելով վերոգրյալից, առաջարկվում է ընդլայնել նախագծով սահմանվող սոցիալական աջակցության շահառուների շրջանակը՝ կյանքի դժվարին իրավիճակում հայտնված անձանց սոցիալական աջակցության շարունակականությունը և այդ վիճակում հայտնված անձանց իրենց սոցիալական խնդիրներն ինքնուրույն լուծելու կարողությունները զարգացնելու նպատակով:
	





Ընդունվել է ի գիտություն։ 
Լեռնային Ղարաբաղից բռնի տեղահանվածների համար դրամական սոցիալական աջակցության միջոցառումների հիմնական նպատակն է լրացուցիչ աջակցությամբ նպաստել կեցության խնդիրների լուծմանը։ Պետական կամ համայնքային սեփականություն հանդիսացող տարածքներում, պետական աջակցությամբ հյուրանոցներում կամ հյուրատներում բնակվող անձանց դեպքում լրացուցիչ աջակցությունները չեն նախատեսվում, քանի որ վերջիններս արդեն գտնվում են հանրային հոգացության ներքո։ Միաժամանակ այդ ընտանիքները ամբողջովին ինտեգրված են Հայաստանի սոցիալական պաշտպանության համակարգում և, կախված իրենց կարգավիճակից, ստանում են կենսաթոշակներ և նպաստներ, ինչպես նաև կարող են դիմել անապահովության գնահատման միջոցով տրամադրվող նպաստներին և մյուս ծառայություններին։

Ընդունվել է ի գիտություն:
Անապահովության գնահատման կարգը և այդ համակարգում ընտանիքի կազմի որոշումը իրականացվում է ՀՀ կառավարության 2014 թվականի հունվարի 30-ի N 145-Ն և 2025 թվականի հունվարի 9-ի N 27-Ն որոշումներով սահմանված դրույթներով։ Այն ընտանիքները, որոնք հաշվառված կլինեն ընտանիքների անապահովության գնահատման համակարգում կամ կդիմեն անապահով ճանաչվելու համար և կբավարարեն նախագծով ներկայացված չափանիշներին, կարող են դառնալ այս լրացուցիչ միջոցառման շահառու։

Ընդունվել է։
Նախագիծը խմբագրվել է։ 3000 ընտանիքների սահմանաչափը հանվել է։
Նախագծով առաջարկվում է դեռևս 2024 թ.-ին սահմանված բոլոր միջոցառումներին զուգահեռ՝ լրացուցիչ միջոցառում տրամադրել Լեռնային Ղարաբաղից բռնի տեղահանված և որոշակի անապահովության շեմ ունեցող ընտանիքների համար։ Սոցիալական աջակցության ծրագրերի նպատակը կյանքի դժվարին իրավիճակում հայտնված անձանց կամ ընտանիքներին ժամանակավոր աջակցություն տրամադրելն է՝ հարավորություն տալու, որպեսզի այդ ընթացքում ընտանիքները դառնան սոցիալ-տնտեսապես ինքնուրույն և ինքնաբավ:Սոցիալական արդարության և հավասարության տեսանկյունից աջակցությունը վերաբերելի է անապահովության հիմքով այն բոլոր շահառուներին, ովքեր կբավարարեն նախագծով առաջարկվող պայմաններին։

Ընդունվել է ի գիտություն։
Սոցիալական աջակցության ծրագրերի նպատակը կյանքի դժվարին իրավիճակում հայտնված անձանց կամ ընտանիքներին ժամանակավոր աջակցություն տրամադրելն է՝ հարավորություն տալու, որպեսզի այդ ընթացքում ընտանիքները դառնան սոցիալ-տնտեսապես ինքնուրույն և ինքնաբավ։



	
5. ՀՀ կադաստրի կոմիտե

	19.03.2025թ.

	
	N ՍԹ/5430-2025

	Ի պատասխան Ձեր 2025 թվականի մարտի 11-ի N ՆՄ/ԱՀ-2-3/6243-2025 գրության՝ հայտնում ենք, որ Լեռնային Ղարաբաղից բռնի տեղահանված սոցիալապես անապահով ընտանիքներին հրատապ սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի նոյեմբերի 21-ի N 1833-Լ որոշման մեջ լրացում կատարելու մասին ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:




	
6. ՀՀ կենտրոնական բանկ

	24.03.2025թ.

	
	N 15.1-07/249-25

	Ուսումնասիրելով Ձեր կողմից ներկայացված Լեռնային Ղարաբաղից բռնի տեղահանված սոցիալապես անապահով ընտանիքներին հրատապ սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի նոյեմբերի 21-ի թիվ 1833-Լ որոշման մեջ լրացում կատարելու մասին ՀՀ կառավարության որոշման նախագիծը՝ առաջարկում ենք որոշմամբ հաստատվող Հավելված 2-ի 12-րդ կետից հանել «և ենթակա չէ ժառանգման» բառերը, հաշվի առնելով, որ ժառանգության  առանձնահատկությունները կարգավորված են Հայաստանի Հանրապետության քաղաքացիական օրենսգրքի 79-րդ Գլխով։ 



	Չի ընդունվել։ 
Հրատապ սոցիալական աջակցության նպատակը ԼՂ-ից բռնի տեղահանված սոցիալապես անապահով ընտանիքներին սոցիալական աջակցություն տրամադրելն է, որի ստանալու իրավունքը անխզելիորեն կապված է ընտանիքի անդամների սոցիալական աջակցություն ստանալու իրավունքի հետ։ Միաժամանակ տրամադրվող սոցիալական աջակցության միջոցառումներով դրույթը եղել է սահմանված։

	
7. ՀՀ ֆինանսների նախարարություն

	01.04.2025թ.

	
	N 01/34-2/6732-2025

	Ձեր 11.03.2025թ. N ՆՄ/ԱՀ-2-3/6243-2025 գրությամբ ներկայացված՝ Լեռնային Ղարաբաղից բռնի տեղահանված սոցիալապես անապահով ընտանիքներին հրատապ սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի նոյեմբերի 21-ի N 1833-Լ որոշման մեջ լրացում կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է հաստատել ԼՂ-ից բռնի տեղահանված սոցիալապես անապահով ընտանիքներին կյանքի դժվարին իրավիճակը հաղթահարելու համար լրացուցիչ հրատապ սոցիալական աջակցության միջոցառումը և տրամադրման կարգը: Այն նախատեսվում է իրականացնել 2025թ. ապրիլ-դեկտեմբեր ամիսներին՝ ընտանիքի մեկ հաշվարկային անդամի ամսական եկամտի չափն անապահովության նպաստ ստանալու իրավունք տվող սահմանային շեմի 160 տոկոսի արժեքից ցածր եկամուտ ունեցող և ընտանիքի անապահովության գնահատման կարգով սոցիալապես անապահով ճանաչված ընտանիքներին ամենամսյա դրամական աջակցության ձևով, որի ամսական չափը կկազմի՝
1)	ընտանիքի առաջին բռնի տեղահանված անդամի համար՝ 40.0 հազար դրամ,
2)	սկսած ընտանիքի բռնի տեղահանված երկրորդ անդամից՝ ընտանիքի յուրաքանչյուր անդամի համար՝ 10.0 հազար դրամ:
Նախագծով առաջարկվում է նաև սույն միջոցառման շրջանակում ընտանիքի բռնի տեղահանված անդամ դիտարկել նաև մինչև 18 տարեկան այն երեխային, որի ծնողը կամ խնամակալը կամ հոգաբարձուն տվյալ ընտանիքի բռնի տեղահանված անդամ է:
Այս կապակցությամբ հայտնում ենք, որ Ձեր 18.02.2025թ. N ՆՄ/ԱՀ-2-3/4254-2025 գրությամբ ներկայացված ԼՂ-ից բռնի տեղահանված սոցիալապես անապահով ընտանիքների բնակարանի վարձակալության վարձավճարի մասնակի հատուցման սոցիալական աջակցության վերաբերյալ ՀՀ կառավարության որոշման նախագծի վերաբերյալ ՀՀ ֆինանսների նախարարությունն իր դիրքորոշումը հայտնել է դեռևս 25.02.2025թ.-ին N 01/34-2/4058-2025 գրությամբ: Նախագծի հիմնավորմամբ որևէ անդրադարձ կամ պարզաբանում ներկայացված չէ, սակայն այդ հարցադրումներն ու դիտարկումները վերաբերելի են նաև սույն Նախագծի դրույթներին:
Ավելին, նախորդ նախագծի համեմատ, ներկայումս շահառուների թվաքանակի աճով պայմանավորված, ավելացվել է նաև պահանջվող տարեկան ֆինանսական միջոցների չափը՝ կանխատեսելով 1.3 մլրդ դրամի փոխարեն 1.8 մլրդ դրամ՝ ֆինանսավորման աղբյուրը շարունակելով դիտարկել ՀՀ 2025թ.-ի պետական բյուջեի 1225 ծրագրի «12018 Լեռնային Ղարաբաղից բռնի տեղահանվածներին սոցիալական աջակցության տրամադրում և բնակարանային ապահովության խնդրի լուծում» միջոցառման համար հատկացված միջոցները:
Հիմնավորմամբ սահմանված է նաև, որ Նախագծի ընդունման դեպքում ՀՀ պետական բյուջեում ծախսերի և եկամուտների էական ավելացում կամ նվազեցում չի ակնկալվում, մինչդեռ «Էական» եզրույթի առկայությունը արդեն իսկ ենթադրում է ծախսերի կամ եկամուտների որոշակի փոփոխություն: 
Այստեղ հատկանշական է, որ չնայած Նախագծով նախատեսված այն պնդմանը, որ սույն միջոցառումը նախատեսվում է իրականացնել 2025թ. ապրիլ-դեկտեմբեր ամիսներին՝ մարմնի կողմից ներկայացված 2026-2028թթ. ՄԺԾԾ բազային բյուջեի հայտով՝ նույն միջոցառումը նախատեսվում է իրականացնել նաև առաջիկա 3 տարիների ընթացքում, ինչի պայմաններում ՀՀ ֆինանսների նախարարությունը հնարավորություն չի ունենում հստակ պատկերացում կազմելու առաջարկվող միջոցառման ծավալների, նախատեսվող տևողությունների, և առհասարակ՝ ոլորտի քաղաքականության վերաբերյալ:
Ամփոփելով վերոգրյալը՝ ՀՀ ֆինանսների նախարարությունն ի լրումն 25.02.2025թ.-ի N 01/34-2/4058-2025 գրության հայտնում է հետևյալը.
-	Նախագծով պարզաբանված չէ ընտանիքի առաջին անդամ եզրույթը, տվյալ դեպքում ինչպես է որոշվել նաև ընտանիքի առաջին անդամի և մնացած անդամներին հատկացվող աջակցության հասցեականությունն ու գումարի մեծությունը, ինչպես է այն վերահաշվարկվելու ընտանիքի առաջին անդամի բացակայության և վերադարձի, կամ մահվան դեպքերում:
































-	Նախագծով առաջարկվում է միջոցառման շրջանակում ընտանիքի բռնի տեղահանված անդամ դիտարկել նաև մինչև 18 տարեկան երեխային, որի ծնողը կամ խնամակալը կամ հոգաբարձուն տվյալ ընտանիքի բռնի տեղահանված անդամ է: Ստացվում է, որ առաջիկա 3 տարիների ընթացքում նոր ծնված երեխաները նույնպես կարող են համարվել միջոցառման պոտենցիալ շահառու, որի ընդունման անհրաժեշտության վերաբերյալ Նախագծի հիմնավորմամբ համապատասխան պարզաբանումները և ֆինանսական գնահատականները ներկայացված չեն:






-	Ներկայացված չեն համապատասխան հաշվարկ-հիմնավորումները, որով կհիմնավորվի առաջարկվող ծախսերը 2025թ․պետական բյուջեով նախատեսված միջոցների հաշվին ապահովելու իրատեսականությունը: Հակառակ դեպքում՝ Նախագծով առաջարկվող նոր աջակցության ընդունումը կարող է հանգեցնել ՀՀ պետական բյուջեով նախատեսված միջոցների անբավարարության, քանի որ  ընդունված որոշումներով սահմանված աջակցությունները, ՀՀ ԱՍՀՆ-ի կանխատեսված շահառուների թվաքանակի պայմաններում, սույն Նախագծի հետ միասին, կգերազանցեն 2025թ-ին բյուջետավորված 35,000.0 մլն դրամը՝ աջակցության ծավալը հասցնելով շուրջ 42,108.7 մլն դրամի: Հետևաբար, նոր պարտավորություն կամ միջոցառում ներկայացնելու դեպքում հնարավոր ծախսերի իրականացումը պետք է դիտարկել ոլորտի գործող ծրագրերի վերանայման, դրանց արդյունավետության բարձրացման, ընդհուպ՝ ոչ արդյունավետ ծրագրերի դադարեցման հաշվին ռեսուրսների տնտեսման/ազատման համատեքստում:



-	Նկատի ունենալով, որ անապահով ընտանիքների սոցիալապես խոցելի անդամներն արդեն իսկ հանդիսանում են ծրագրի շահառու և այդ շրջանակից դուրս են մնում միայն աշխատունակ տարիքի անձինք՝ Նախագծի համաձայն հավելյալ աջակցության տրամադրումն ըստ էության խրախուսելու է վերջիններիս չաշխատելը և անապահովության խմբում ընդգրկվելը։ Հաշվի առնելով վերոգրյալը՝ անապահով ընտանիքին հավելյալ աջակցելու փոխարեն առաջարկում ենք ջանքերը կենտրոնացնել աշխատունակ անձանց զբաղվածությունը բարձրացնելու ուղղությամբ, որի համար ՀՀ պետական բյուջեում կան համապատասխան ծրագրեր՝ այդ թվում հատուկ ԼՂ տեղահանվածների համար:













-	2026-2028թթ. ՄԺԾԾ բազային բյուջեի վերանայման ենթակա հայտում առաջարկում ենք չնախատեսել համապատասխան իրավական ակտերով չհիմնավորված ծախսեր:
	Ընդունվել է ի գիտություն։
Նախագծով ներկայացվել է հաշվարկ-հիմնավորումը ինչպես կանխատեսվող շահառուների, այնպես էլ ֆինանսական միջոցների անհրաժեշտության վերաբերյալ։ Լեռնային Ղաարաբաղից բռնի տեղահանված անձանց ուղղված սոցիալական քաղաքականությունն արտացոլված է ՀՀ կառավարության 2021-2026 թթ․ ծրագրում, որից բխում են ինչպես ԼՂ-ից բռնի տեղահանված անձանց ուղղված սոցիալական աջակցությունները, այնպես էլ առհասարակ սոցիալական մշակվող սոցիալական քաղաքականությունը:
Նախագծով ներկայացվող սոցիալական աջակցության նպատակը կյանքի դժվարին իրավիճակում հայտնված անձանց կամ ընտանիքներին ժամանակավոր աջակցություն տրամադրելն է՝ հնարավորություն տալու, որպեսզի այդ ընթացքում ընտանիքները դառնան սոցիալ-տնտեսապես ինքնուրույն և ինքնաբավ։
































Ընդունվել է ի գիտություն։
Ներկայացված նախագծով սոցիալական աջակցությունը տրամադրվելու է սոցիալապես անապահով ճանաչված բռնի տեղահանված ընտանիքին։ Ընտանիքի առաջին անդամը դիմում ներկայացնող ընտանիքի չափահաս անդամն է, որին տրամադրվող աջակցության չափը կազմելու է 40000 դրամ, իսկ սկսած երկրորդ անդամից՝ 10000 դրամ։ Միաժամանակ, նախագծով առաջարկվող սոցիալական աջակցությունը տրամադրվելու է որպես լրացուցիչ աջակցություն տրամադրվող աջակցություններին՝ ԼՂ-ից բռնի տեղահանված անձանց սոցիալ-տնտեսական վիճակի հնարավոր վատթարացումը և կյանքի դժվարին իրավիճակում հայտնվելու ռիսկը կանխարգելելու նպատակով։ ՀՀ կառավարության 12.10.2023 թվականի N 1763-Լ որոշմամբ դեռևս 2023 թվականի հոկտեմբերից սկսած աջակցության չափը կազմել է 40+10 հազարական դրամ։
Նախագծով ընտանիքի կազմը որոշվելու է ընտանիքների անապահովության գնահատման համակարգում հաշվառված ընտանիքի փաստացի կազմով և յուրաքանչյուր ամիս տարբեր տեղեկատվական համակարգերի հետ համադրումների իրականցման արդյունքում ստացվելու են ինչպես սահմանահատման, այնպես էլ մահվան վերաբերյալ տեղեկատվությունները։

Չի ընդունվել։
Նախագծով սոցիալական աջակցությունը տրամադրվելու է մինչև 2025 թվականի դեկտեմբերի 15-ը և համապատասխան ֆինանսական կանխատեսումները կատարվել են մինչև տարեվերջ՝ միջոցառումը տրամադրելու համար։ Հետագա շարունակականության անհրաժեշտության դեպքում կներկայացվի ՀՀ կառավարության նոր որոշման նախագիծ՝ համապատասխան հաշվարկ-հիմնավորումներով։

Չի ընդունվել:
Նախագծով նախատեսվող աջակցության տրամադրումը չի հանգեցնելու ՀՀ պետական բյուջեով նախատեսված միջոցների անբավարարության, քանի որ նախատեսված է իրականացնել 2025թ. համար հատկացված ֆինանսական միջոցների շրջանակներում:
Միաժամանակ ոլորտի գործող ծրագրերն ունեն հասցեականություն և ուղղված են կոնկրետ թիրախ խմբերի՝ արդյունավետորեն ծառայելով իրենց նպատակին, ուստի գործող ծրագրերի վերանայման, առավել ևս դադարեցման անհրաժեշտություն չկա: 

Ընդունվել է ի գիտություն։
Սոցիալական աջակցության ծրագրերի նպատակը կյանքի դժվարին իրավիճակում հայտնված անձանց կամ ընտանիքներին ժամանակավոր աջակցություն տրամադրելն է՝ հնարավորություն տալու, որպեսզի այդ ընթացքում ընտանիքները դառնան սոցիալ-տնտեսապես ինքնուրույն և ինքնաբավ։ Անապահովության հիմքով շահառու ընտանիքներն, օբյեկտիվ պատճառներով պայմանավորված, չեն կարող ինքնուրույն լուծել իրենց խնդիրները և լրացուցիչ աջակցության շահառուները հանդիսանալու են հենց այս ընտանիքները։ Միաժամանակ աշխատունակ անձանց մասով իրականացվում են զբաղվածության խթանմանն ուղղված մի շարք միջոցառումներ, որոնք իրակացվել են 2024 թվականին և շարունակվում են նաև 2025 թվականի համար։

Չի ընդունվել։ 
Առաջարկը չի առնչվում նախագծին, իսկ 2025 թվականի ՀՀ պետական բյուջեով 1225 ծրագրի 12018 միջացառմամբ հաստատվել է 35 մլն դրամ։



